КОМИ РЕСПУБЛИКАЛӦН 

ОЛАНПАС
Коми Республикаса дінму оператор йылысь 
Примитӧма Коми Республикаса

Каналан Сӧветӧн                     

 2013 вося лӧддза-номъя тӧлысь 18 лунӧ
1 статья.  Тайӧ Оланпассӧ инӧд серти ладмӧдӧм
1. Тайӧ Оланпасыс Россия Федерацияса субъектъяслы индӧм уджмогъяс юкӧнын Россия Федерацияса оланін кодекслысь положениеяс збыльмӧдӧм могысь урчитӧ Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм да ас кадӧ нуӧдӧм вылӧ Коми Республикаса дінму операторӧн могмӧдан инӧда подувъяс.

2. Тайӧ Оланпасын вӧдитчан гӧгӧрвоӧдӧмъясыс инмӧны Россия Федерацияса оланпастэчасӧн урчитӧм вежӧртасъяслы.
2 статья. Коми Республикаса дінму оператор
1. Коми Республикаса дінму оператор, коді лоӧ абу коммерческӧй торъя организацияӧн, коді вӧчӧ удж, мый веськӧдӧма Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ (водзӧ – дінму оператор),  лӧсьӧдсьӧ Коми Республикаса Веськӧдлан котырлӧн решение кузя Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм да ас кадӧ нуӧдӧм Коми Республикаын могмӧдӧм вылӧ (водзӧ – уна патераа керкаяс).

2. Коми Республикаын вермасны лӧсьӧдны некымын дінму оператор, быдӧн на пиысь уджалӧ Коми Республика мутаслӧн юкӧнын.

3 статья. Дінму операторлӧн удж
Дінму оператор вӧчӧ удж, мый артыштӧма Россия Федерацияса Оланін кодекслӧн 180 статьяӧн, а сідзжӧ:

1) сетӧ гарантияяс уна патераа керкаясын ӧтувъя эмбур капитальнӧя дзоньталӧм кузя проектъяс кредитнӧй организацияясӧн кредитуйтӧм дырйи;

2) сетӧ консультация, юӧр, методическӧя котыртан отсӧг уна патераа керкаясын ӧтувъя эмбур капитальнӧя дзоньталӧм котыртӧм да нуӧдӧм кузя, а сідзжӧ оланін да коммунальнӧй овмӧс модернизируйтан юкӧнын мукӧд уджтас збыльмӧдӧм кузя, оланін да коммунальнӧй овмӧс уджын энергоэффективносьт да энергия видзӧм бурмӧдӧм кузя;

3) веськӧдлӧ кутшӧмкӧ кад прӧст сьӧмӧн;

4) видзӧдӧ дінму операторлысь сьӧм торъя мог вылӧ видзӧм бӧрся;

5) вӧчӧ Россия Федерацияса оланпастэчасӧн да Коми Республикаса оланпастэчасӧн, а сідзжӧ дінму операторлӧн учредительнӧй документъясӧн артыштӧм удж. 

4 статья.
Уна патераа керкаясын ӧтувъя эмбур капитальнӧя дзоньталӧм дырйи могъяс дінму операторӧн збыльмӧдан пӧрадок 

Россия Федерацияса оланін кодекслӧн 182 статья серти уна патераа керкаын ӧтувъя эмбур капитальнӧя дзоньталӧм дырйи дінму операторлысь удж збыльмӧдӧм могысь дінму оператор вӧчӧ удж татшӧм пӧрадокын: 

1) Россия Федерацияса оланін кодекслӧн 189 статьяса 3 юкӧнӧн артыштӧм кадколастӧ дасьтӧ да мӧдӧдӧ уна патераа керкаын жыръяс киын кутысьяслы уна патераа керкаын ӧтувъя эмбур капитальнӧя дзоньтавны заводитан кад йылысь, колана лыддьӧг да услугаяс да (либӧ) удж мында, налӧн дон йылысь, уна патераа керкаын ӧтувъя эмбур капитальнӧя дзоньталан пӧрадок да сьӧмӧн могмӧдан источникъяс йылысь вӧзйӧмъяс да мукӧд вӧзйӧм, мый йитчӧ татшӧм капитальнӧя дзоньталӧм нуӧдӧмкӧд.

2) дасьтӧ заданиеяс уна патераа керкаын ӧтувъя эмбур капитальнӧя дзоньталӧм кузя услугаяс вылӧ да (либӧ) уджъяс вӧчӧм вылӧ да колана дырйи дасьтӧ проектнӧй документация татшӧм капитальнӧй дзоньталӧмсӧ нуӧдӧм вылӧ, вынсьӧдӧ проектнӧй документация, кывкутӧ сылӧн качество вӧсна да техническӧй уджаланартлӧн, стандартъяслӧн да мукӧд нормативнӧй документъяслӧн корӧмъяслы лӧсяланлун вӧсна;

3) корсьӧ уна патераа керкаын ӧтувъя эмбур капитальнӧя дзоньталӧм кузя услугаяс да (либӧ) уджъяс вӧчӧм вылӧ пӧдрада организацияясӧс, кырымалӧ накӧд аслас нимсянь лӧсялана сёрнитчӧмъяс;

4) видзӧдӧ услугаяслӧн да (либӧ) уджъяслӧн качество да найӧс вӧчан кад бӧрся да татшӧм услугаяслӧн да (либӧ) уджъяслӧн пректнӧй документациялӧн корӧмъяслы лӧсяланлун бӧрся;

5) примитӧ вӧчӧм уджъяссӧ (услугаяссӧ);

6) збыльмӧдӧ мукӧд мог, мый артыштӧма капитальнӧя дзоньталан фонд лӧсьӧдӧм йылысь да  уна патераа керкаын ӧтувъя эмбур капитальнӧя дзоньталӧм нуӧдӧм котыртӧм йылысь сёрнитчӧмӧн.

5 статья. Уна патераа керкаясын ӧтувъя эмбур капитальнӧя дзоньталӧм котыртӧм кузя дінму операторлӧн могъяс 

1. Дінму оператор могмӧдӧ уна патераа керкаясын ӧтувъя эмбур капитальнӧя дзоньталӧм нуӧдӧм, кӧні эмбур киын кутысьяс лӧсьӧдӧны капитальнӧя дзоньталан фонд тшӧт вылын, дінму операторлӧн тшӧтъяс вылын, сы мында да кадколастӧ, мый артыштӧма уна патераа керкаын ӧтувъя эмбур капитальнӧя дзоньталан дінму уджтасӧн (водзӧ – капитальнӧя дзоньталан дінму уджтас), да могмӧдӧ уна патераа керкаын ӧтувъя эмбур капитальнӧя дзоньталӧмсӧ сьӧмӧн, сы лыдын капитальнӧя дзоньталан фондлӧн сьӧм тырмытӧмлун дырйи, уна патераа керкаын жыръяс киын кутысьяслӧн мынтысьӧмъяс тшӧт весьтӧ, кодъяс лӧсьӧдӧны капитальнӧя дзоньталан фондъяс тшӧт вылын, дінму операторлӧн тшӧтъяс вылын, субсидияяс тшӧт весьтӧ, мый воӧ Коми Республикаса республиканскӧй сьӧмкудйысь да (либӧ) Коми Республикаын муниципальнӧй юкӧнъяслӧн меставывса сьӧмкудъясысь.

Та дырйи дінму оператор могмӧдӧ быть нуӧдана учёт сьӧм бӧрся, мый сетӧма уна патераа керкаын ӧтувъя эмбур капитальнӧя дзоньталӧм нуӧдӧм вылӧ мукӧд уна патераа керка капитальнӧя дзоньталан фондъясысь, татшӧм сьӧмсӧ бергӧдан кад да условиеяс бӧрся.

2. Дінму оператор збыльмӧдӧ уна патераа керкаын ӧтувъя эмбур капитальнӧя дзоньталӧм кузя уджъяслӧн техническӧй заказчиклысь могъяс, кӧні жыръяс киын кутысьяс лӧсьӧдӧны капитальнӧя дзоньталан фондъяс тшӧт вылын, дінму операторлӧн тшӧтъяс вылын, сэтшӧм случайяс кындзи, кор техническӧй заказчиклысь могъяссӧ збыльмӧдӧ меставывса асвеськӧдлан орган да (либӧ) муниципальнӧй сьӧмкуд учреждениеяс дінму оператор да меставывса асвеськӧдлан орган да (либӧ) муниципальнӧй сьӧмкуд учреждениеяс костын кырымалӧм сёрнитчӧмъяс серти дінму оператор дорӧ налӧн лӧсялана шыӧдчӧмъяс вылӧ подуласьӧмӧн.
6 статья. Дінму операторлысь сьӧм боксянь зумыдлун могмӧдӧм 
1. Сьӧм ыдждасӧ, мый дінму оператор быд во вермӧ видзны капитальнӧя дзоньталан дінму уджтас сьӧмӧн могмӧдӧм вылӧ (сьӧм ыджда, мый сетӧма капитальнӧя дзоньталан фондъяс тшӧт весьтӧ, мый лӧсьӧдӧма уна патераа керкаясын жыръяс киын кутысьясӧн, кодъяслысь ӧтувъя эмбурсӧ колӧ капитальнӧя дзоньтавны матысса кадӧ), урчитӧны сы мында, мыйта колӧ капитальнӧя дзоньталӧм вылӧ, но уна патераа керкаын ӧтувъя эмбур капитальнӧя дзоньталӧм вылӧ воддза воын дінму операторлы сетӧм сьӧм мындаысь 70 прӧчентысь оз унджык.

Капитальнӧя дзоньталан дінму уджтас збыльмӧдан медводдза воын дінму оператор вермӧ сетны сійӧс сьӧмӧн могмӧдӧм вылӧ став сьӧм мындаысь, мый артыштӧма капитальнӧя дзоньталан дінму уджтас збыльмӧдан медводдза воын тшӧт вылӧ, дінму операторлӧн тшӧтъяс вылӧ, 50 прӧчент мында.

Уна патераа керкаын ӧтувъя эмбур капитальнӧя дзоньталӧм вылӧ тшӧт вылӧ, дінму операторлӧн тшӧтъяс вылӧ воддза воын воӧм сьӧм ыджда арталігӧн лыд вылӧ оз босьтны сьӧм, мый воӧма мукӧд источникысь, Коми Республикаса республиканскӧй сьӧмкудйысь да (либӧ) Коми Республикаын муниципальнӧй юкӧнъяслӧн меставывса сьӧмкудъясысь.

2. Дінму операторлысь сьӧм боксянь зумыдлун могмӧдӧм вылӧ урчитӧны татшӧм содтӧд корӧмъяс:

1) кутшӧмкӧ кад прӧстмӧм сьӧм дінму операторӧн иналан условиеяслы оз позь артмӧдны дефицит уна патераа керкаясын ӧтувъя эмбур капитальнӧя дзоньталӧм кузя вӧчӧм услугаясысь (уджъясысь) рӧштшӧт нуӧдігӧн, сы лыдын медым дінму операторӧс лоис кыскӧма кывкутӧмӧ, мый артыштӧма сёрнитчӧмӧн, мый кырымалӧма дінму оператор да уна патераа керкаясын ӧтувъя эмбур капитальнӧя дзоньталӧм кузя услугаяс (уджъяс) вӧчысь (вӧчан)  организация костын, а сідзжӧ колӧ артыштны, медым пыр содіс индӧм уджысь дінму операторлӧн чӧжӧсыс;

2)  уна патераа керкаясын ӧтувъя эмбур капитальнӧя дзоньталӧм кузя услугаяс (уджъяс) сьӧмӧн могмӧдӧм вылӧ дінму операторӧн босьтӧм кредитъяс да (либӧ) заёмъяс кузя ставкаыс оз вермы лоны унджык Россия Федерацияса Шӧр банкӧн урчитӧм рефинансируйтӧм ставкаысь лӧсялана кредитнӧй сёрнитчӧм (заём сёрнитчӧм) дінму операторӧн кырымалан лун вылӧ;

3) кредитъяссӧ да (либӧ) заёмъяссӧ босьтӧ дінму оператор сӧмын россияса банкъясын учредительнӧй документъясӧн урчитӧм пӧрадок серти;

4) капитальнӧя дзоньталан дінму уджтас збыльмӧдӧм вылӧ сьӧм дефицитлӧн прӧчентыс оз вермы лоны 30 прӧчентысь унджык;

5) уна патераа керкаясын ӧтувъя эмбур капитальнӧя дзоньталӧм вылӧ сетӧм сьӧм кузя дінму оператор водзын уджйӧзлӧн прӧчентлы колӧ лоны  став сьӧм мындаысь, мый воӧ дінму операторлы уна патераа керкаясын жыръяс киын кутысьяссянь,  30 прӧчентысь оз унджык;

6) дінму операторлӧн дебиторскӧй да кредиторскӧй уджйӧзлӧн прӧчентыс оз вермы лоны дінму операторлӧн быдлунъя удж сьӧмӧн могмӧдӧм вылӧ артыштӧм ӧувъя рӧскод ыдждаысь. Та дырйи лыд вылӧ оз босьтны дінму операторлӧн тшӧт вылын капитальнӧя дзоньталан фондысь сьӧм.

7 статья. Дінму операторлӧн удж бӧрся видзӧдӧм  

1. Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы дінму операторлӧн уджлы лӧсяланлун бӧрся видзӧдӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт орган Коми Республикаса Веськӧдлан котырӧн урчитӧм пӧрадок серти.

2. Канму статистика  органъяслы,  вот органъяслы да мукӧд йӧзлы аслас удж йылысь юӧр сетӧ, а сідзжӧ уна патераа керкаясын ӧтувъя эмбур капитальнӧя дзоньталӧм йылысь юӧр йӧзӧдӧ «ӧтуввез» юӧр да телекоммуникационнӧй везйын официальнӧй сайт вылын дінму оператор Россия Федерацияса оланпастэчас да Коми Республикаса оланпастэчас серти.

3. Коми Республикаса республиканскӧй сьӧмкудйысь да Коми Республикаын муниципальнӧй юкӧнъяслӧн меставывса сьӧмкудъясысь сьӧм дінму операторӧн видзӧм бӧрся финансӧвӧй контроль нуӧдсьӧ Россия Федерацияса сьӧмкуд оланпастэчасӧн урчитӧм пӧрадок серти.
 4. Дінму операторлӧн вося бухгалтерскӧй (сьӧм серти) отчётносьт дасьтӧны да видлалӧны Россия Федерацияса оланпастэчасӧн да дінму операторлӧн учредительнӧй документъясӧн урчитӧм пӧрадок серти.

8 статья.
Коми Республикаса Веськӧдлан котырлӧн уджмогъяс
1. Коми Республикаса Веськӧдлан котыр уна патераа керкаясын ӧтувъя эмбур капитальнӧя дзоньталӧм котыртан да ас кадӧ нуӧдан юкӧнын:

 1) примитӧ решение дінму оператор лӧсьӧдӧм йылысь решение;

2) лӧсьӧдӧ дінму операторлысь эмбур; 

3) вынсьӧдӧ дінму операторлысь учредительнӧй документъяс; 

4) урчитӧ дінму операторлысь удж збыльмӧдан пӧрадок, сы лыдын сыӧн эмбурӧн вӧдитчан пӧрадок, дінму оператор уджлӧн Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы лӧсяланлун бӧрся контроль нуӧдан пӧрадок;

5) индӧ Коми Республикаса олӧмӧ пӧртысь власьт уполномочитӧм органӧс, медым нуӧдны контроль дінму оператор уджлӧн Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы лӧсяланлун бӧрся;

6) урчитӧ дінму операторӧн, сы лыдын Россия Федерацияса оланін кодекслӧн 182 статьяса 3 юкӧнӧн артыштӧм случайяс дырйи, уна патераа керкаясын ӧтувъя эмбур капитальнӧя дзоньталӧм кузя услугаяс сетӧм да (либӧ) уджъяс вӧчӧм вылӧ пӧдрада организацияясӧс меставывса асвеськӧдлан органъясӧн, муниципальнӧй сьӧмкуд учреждениеясӧн корсян пӧрадок;

7) урчитӧ быть нуӧдан аудит йылысь решение примитан да аудиторскӧй организациякӧд (аудиторкӧд) сёрнитчӧм вынсьӧдан пӧрадок;

8) котыртӧ дінму операторлысь вося бухгалтерскӧй (сьӧм серти) отчётносьтлысь аудит быть нуӧдысь (нуӧдан) аудиторскӧй организацияӧс (аудиторӧс) бӧрйӧм могысь конкурс нуӧдӧм;

9) урчитӧ «ӧтуввез» юӧр да телекоммуникационнӧй везйын сайт вылын дінму операторлысь вося отчёт да быть нуӧдан аудитлӧн помшуӧмъяс серти аудиторскӧй кывкӧртӧд йӧзӧдан пӧрадок да кад;

10)  збыльмӧдӧ Россия Федерацияса оланпастэчас да Коми Республикаса оланпастэчас серти мукӧд уджмог.

2. Тайӧ статьяса 1 юкӧнын урчитӧм Коми Республикаса Веськӧдлан котырлӧн уджмогъяссӧ збыльмӧдӧ Коми Республикаса Веськӧдлан котыр асшӧра либӧ сыӧн уполномочитӧм Коми Республикаса олӧмӧ пӧртысь власьт орган.
9 статья. Тайӧ Оланпасыс вынсялӧ сійӧс официальнӧя йӧзӧдан лунсянь дас лун бӧрын.
Коми Республикаса Юралысь 

